ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՇՏ ԿԵՆՑԱՂԱՅԻՆ ԹԱՓՈՆՆԵՐԻ ԿԱՌԱՎԱՐՄԱՆ ՀԱՄԱԿԱՐԳԻ ԶԱՐԳԱՑՄԱՆ ՌԱԶՄԱՎԱՐՈՒԹՅԱՆ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/հ
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակացություն
	Կատարված փոփոխությունը

	1. 
	ՀՀ բնապահպանության նախարարություն 13.02.2017թ.                    N 1/09/10277-17 գրություն

	Նախագծի հավելվածի 8-րդ կետի 4-րդ՝ «Համակատարողը» սյունակից հանել «ՀՀ բնապահպանության նախարարություն» բառերը:
	Չի ընդունվել:

Հաշվի առնելով ՀՀ բնապահ-պանության նախարարության կանոնադրական և այլ իրավական ակտերով սահմանված լիազորություններն ու իրավասությունները աղբահանության և թափոնների հետ գործածության ոլորտում, գտնում ենք, որ աղբահա-նության և սանիտարական մաքրման մեթոդաբանության և հաշվարկների մշակման աշխատանքներն անհրաժեշտ է կատարել ՀՀ բնապահպա-նության նախարարության հետ համատեղ: 
	Նախագծում փոփոխություններ չեն կատարվել:


	2. 
	ՀՀ առողջապահության նախարարություն 

10.02.2017թ.                 N ԼԱ/11.2/1447-17 գրություն

	1. Նախագծի հավելվածի 4-րդ կետի 2-րդ սյունակում նշված ակնկալվող արդյունքը չի համապատասխանում նույն կետի 1-ին սյունակում նշված միջոցառմանը և ժամկետներին: Այսպես, ակնկալվում է տարածաշրջանային ենթահամակարգերի ստեղծում ու բնականոն գործունեության ապահովում, իսկ միջոցառումները վերաբերվում են միայն կոշտ կենցաղային թափոնների կառավարման տարածաշրջանային ռազմավարությունների մշակմանը:
2.  Նախագծի հավելվածով սահմանված միջոցառումների ծրագիրը նախատեսված է 2017-2036 թվականների համար, սակայն ծրագրում նշված միջոցառումների կատարման ժամկետները միայն 2016-2017 թվականների համար են, ուստի առաջարկում եմ լրամշակել ծրագիրը, ընդգրկելով երկարաժամկետ միջոցառումներ:

	Ընդունվել է:
2)Չի ընդունվել: 

 Նախագծով առաջարկվում են իրատեսական միջոցառումները, որոնք նախատեսված են 2017-2018 թվականների համար: Դրա հետ մեկտեղ, ԿԿԹ ռազմավարությունն ընդունվել է 2017-2036 թվականների համար, հաշվի առնելով, որ ԿԿԹ կառավարման համակարգի արդյունավետ իրագործման գործընթացում մեծ դեր ունեցող` աղբավայրերի կենսական ցիկլը 20 տարի է:

	Նախագծի հավելվածի 4-րդ կետի 2-րդ սյունակում «տարածաշրջանային ենթահա-մակարգերի ստեղծում ու բնականոն գործունեության ապահովում» բառերը փոխարինվել են «ապագա ենթահամակարգերի ներդրման և զարգացման ռազմավարական պլանավորում և աշխատանքների ուրվագծում» բառերով:
Նախագծում փոփոխություններ չեն կատարվել:


	3. 
	ՀՀ ֆինանսների նախարարություն 13.02.2017թ.                 N 01/83-3/2236-17 գրություն
	. Նախագծի վերաբերյալ առաջարկություններ չկան:

	
	

	4. 
	ՀՀ կառավարությանն առընթեր քաղաքաշինության պետական կոմիտե 09.02.2017թ. 

N 01/13/507-17 գրություն


	· 1. Նախագծի հավելվածի վերնագիրը համապատասխանեցնել նախագծի 1-ին կետին
2 Նախագծի հավելվածի 8-րդ կետի 4-րդ՝ Համակատարողը սյունակից հանել ՀՀ ԿԱ քաղաքաշինական պետական կոմիտե բառերը:
	 Ընդունվել է:
Ընդունվել է:
	Նախագծի հավելվածի վերնագիրը  համապատաս-խանեցվել է  նախագծի 1-ին կետին:
 Նախագծի հավելվածում կատարվել են համապա-տասխան փոփոխություններ:

	5. 
	ՀՀ տնտեսական զարգացման և ներդրումների նախարարություն 16.02. 2017թ. 

N 05/11.4/1421-17 գրություն
	. Նախագծի վերաբերյալ առաջարկություններ չկան:

	
	

	6. 
	ՀՀ արդարադատության նախարարություն

06.03.2017թ.

N 01/14/3368-17
	1.Որոշման նախագծով հաստատվող հավելվածի «Միջոցառման անվանումը» սյունակի 4-րդ, 6-րդ, 7-րդ և 8-րդ կետերում անհրաժեշտ է հստակեցնել, թե ինչ իրավական ակտերով պետք է հաստատվեն կոշտ կենցաղային թափոնների կառավարման տարածաշրջանային ռազմավարությունները, աղբավայրերի նախագծման, կառուցման և շահագործման կանոնակարգը, աղբահանության և սանիտարական մաքրման նորմերը և աղբահանության և սանիտարական մաքրման հաշվարկների մեթոդաբանությունը:
2.Միաժամանակ անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով նախագծի հավելվածի 6-րդ, 7-րդ և 8-րդ կետերի դրույթներն անհրաժեշտ է դիտարկել Հայաստանի Հանրապետության Սահմանադրության վերոհիշյալ հոդվածի պահանջների լույսի ներքո:
	Ընդունվել է:
Ընդունվել է: 
	Որոշման նախագծով հաստատվող հավելվածի «Միջոցառման անվանումը» սյունակի 4-րդ, 6-րդ, 7-րդ և 8-րդ կետերը խմբագրման արդյունքում դարձել են համապատասխանաբար 4-րդ, 8-րդ, 9-րդ և 10-րդ կետեր և դրանցում հստակեցվել են  միջոցառումների ընդունման իրավական ակտերը: 
Հաշվի առնելով ներկայացված նկատառումները, նախագծի հավելվածի 6-րդ, 7-րդ և 8-րդ կետերում, վերախմբագրման արդյունքում համապատասխանաբար 8, 9 և 9-րդ կետերով նախատեսված միջոցառումները խմբագրվել են:

